Hei  SLEKTA.

Brynjulf kom på den ideen ein dag at det kunne væra trøysamt for yssgålslekta å treffast utan at nokon av oss måtte late livet først – slik at det vart ei begraving.

No høver det sånn at dei to gamle tantene Line og Brynhild held på å bli utgamle. I august til året rundar dei begge 90 år.  Det skulle bli 180 til saman og grunn god nok til ei feiring. 
Difor har nokre av oss klekka ut den plana at vi steller til eit stemne på Jegtvolden i Inderøy den 12 august 2006,  og ber alle dei som kjenner hug til det om å koma å ta del i denne storhendinga.  

Tantene har vi ikkje spurt, men det er vel likt til at dei vil treffe slekta dei og, om dei kan hende ikkje vil høyre tale om nokon gebur akkurat.
Det er ikkje fare for at dei reiser nokon stad,  om ikkje vakkermannen kjem å hentar dei innan dess. Men vi får tru han gir tål, enno ei stund.
Førebels har vi tinga ein ”konferansepakke” på Jegtvolden Fjordhotell og vil få prisar på rom, mat og tilstelling etter kvart.  
Plana vidare er om lag slik:

1. Senda ut ein e-post (Denne) til dei adressene vi har, og be om at den blir spreidd til dei som vi ikkje har adressa til. Føremålet med det er at dei som vil kan blinka ut den 12 august i ferie og fritidskalenderen sin.

2. Fortelje til tantene at dei kjem til å bli feira på dette viset anten dei vil eller ikkje.

3. Ta imot epost-adresser  frå dei som vi manglar og som tenkjer på å være med.

4. Stelle til eit program for helga med ulike utfluktar og underhaldning. Her er det ope for gode forslag og initiativ frå ”konferansedeltakarane” 

5. Sende ut ein invitasjon, med meir detaljert program, og prisar på rom og mat.

6. Ta i mot endelege påmeldingar, og sette det rette talet rom i bestilling

7. Og så bortetter etter som det fell seg.
Sjå på nettsida til Jegtvolden fjordhotell.  http://www.jegtvolden.no/   Det er ein vakker plass.
Det finnes og ei nettside for Yssgålinga:  www.ystgaard.net
Redaktøren (Dag Hallvard) har dovna litt bort etter eiga utsegn, men om han får litt hjelp og nye informasjonar, så kan det hende han kvikner til igjen.

Vi har ikkje nokon sponsor for dette tiltaket, og ikkje er det likt til at vi får nokon heller. Så alle deltakarane må gjere rekning med å gjere opp rekninga si sjølv, eller skaffe seg privat sponsor. Vi skal gjere det vi kan for å tinge fram fornuftige priser på overnatting og mat – utan provisjon !
Med von om å møtast til fest og moro, og ein overhendig dose slektsprat.
Helsing frå:  Brynjulf, Torkel og Asgeir på vegne av fleire.

